
Broj: 01-50-4-986-10/20
Sarajevo, 7. 9. 2020.

ČLANU
PRIVREMENE ISTRAŽNE KOMISIJE PREDSTAVNIČKOG DOMA
PARLAMENTARNE SKUPŠTINE BiH ZA UTVRĐIVANJE STANJA
U PRAVOSUDNIM INSTITUCIJAMA BiH

Damiru Arnautu, Zukanu Helezu, Mirjani Marinković-Lepić, Zlatanu Begiću, Almi Čolo,
Draganu Mektiću, Branislavu Borenoviću i Miri Pekić

Na osnovu člana 35. st. (1) i (2) Poslovnika Predstavničkog doma Parlamentarne skupštine Bosne i
Hercegovine („Službeni glasnik BiH”, br. 79/14, 81/15, 97/15, 78/19 i 26/20), zaključka s 2. hitne
sjednice Predstavničkog doma о formiranju Privremene istražne komisije Predstavničkog doma
Parlamentarne skupštine BiH za utvrđivanje stanja u pravosudnim institucijama BiH, održane 14. 6. i
26. 6. 2019, i zaključka o potvrđivanju imenovanja članova Privremene istražne komisije
Predstavničkog doma Parlamentarne skupštine BiH za utvrđivanje stanja u pravosudnim institucijama
BiH, usvojenog na 8. sjednici Predstavničkog doma, održanoj 15. 5, 19. 5. i 20. 5. 2020, sazivam 10.
sjednicu Privremene istražne komisije Predstavničkog doma Parlamentarne skupštine BiH za
utvrđivanje stanja u pravosudnim institucijama BiH (u daljnjem tekstu: Privremena istražna
komisija).

Sjednica će biti održana u ponedjeljak, 14. 9. 2020, u zgradi Parlamentarne skupštine BiH, u Plavoj
sali, s početkom u 13 sati.

Za sjednicu predlažem sljedeći

DNEVNI RED
1. Usvajanje Zapisnika 9. sjednice;
2. Saslušanje svjedoka pred Privremenom istražnom komisijom:

- Gordane Tadić, glavne tužiteljice Tužilaštva Bosne i Hercegovine;
3. Tekuća pitanja:

Pozivamo Vas da sjednici obavezno prisustvujete.

U slučaju potrebe, možete kontaktirati sekretare Privremene istražne komisije Igora Bajića ili Sonju
Abdulovski na broj telefona: 033 286 068 ili na e-mail adresu: igor.bajic@parlament.ba ili
sonja.abdulovski@parlament.ba.

S poštovanjem,
Predsjedavajući Privremene istražne komisije

Damir Arnaut
Dostaviti:
- naslovu
- a/a

Sarajevo, 14. 9. 2020.  

 

 

 

Na osnovu člana 10. stav (1) tačka a) Zakona o parlamentarnom nadzoru („Službeni glasnik 

BiH”, broj 25/18), člana 188. Poslovnika Predstavničkog doma Parlamentarne skupštine Bosne 

i Hercegovine („Službeni glasnik BiH”, br. 79/14, 81/15, 97/15, 78/19 i 26/20) i člana 3. stav 

(2) Poslovnika Privremene istražne komisije Predstavničkog doma Parlamentarne skupštine 

Bosne i Hercegovine za utvrđivanje stanja u pravosudnim institucijama Bosne i Hercegovine, 

Privremena istražna komisija Predstavničkog doma Parlamentarne skupštine Bosne i 

Hercegovine za utvrđivanje stanja u pravosudnim institucijama Bosne i Hercegovine  

(u daljnjem tekstu: Privremena istražna komisija) je na 10. sjednici, održanoj 14. 9. 2020, 

jednoglasno  usvojila sljedeće  

 

ZAKLJUČKE 

 

 

1. Privremena istražna komisija poziva sudiju Osnovnog suda Brčko Distrikta BiH 

Nedeljka Tabakovića, advokate Ifeta Ferageta i Marka Dragića i predstavnika Kluba 

novinara Banja Luka da se pojave na svjedočenju pred Komisijom na jednoj od 

narednih  sjednica čiji će datum biti naknadno određen. 

 

2. Zadužuje se sekretarijat Komisije da stupi u kontakt s navedenim osobama, s ciljem 

razmatranja najoptimalnijeg datuma za njihovo svjedočenje pred Komisijom. 

  

 

 

 

PREDSJEDAVAJUĆI  

PRIVREMENE ISTRAŽNE KOMISIJE  

Damir Arnaut 

 

 

 

Dostaviti: 

- a/a 



Broj: 01-50-4-986-10/20
Sarajevo, 14. 9. 2020.

Z A P I S N I K
10. sjednice Privremene istražne komisije Predstavničkog doma Parlamentarne

skupštine BiH za utvrđivanje stanja u pravosudnim institucijama
Bosne i Hercegovine

Sjednica Privremene istražne komisije Predstavničkog doma Parlamentarne skupštine BiH za
utvrđivanje stanja u pravosudnim institucijama Bosne i Hercegovine (u daljnjem tekstu:
Privremena istražna komisija) održana je 14. 9. 2020, s početkom u 13 sati.

Sjednici su prisustvovali članovi Privremene istražne komisije: Damir Arnaut, Alma Čolo,
Mirjana Marinković-Lepić, Branislav Borenović, Zlatan Begić i Mira Pekić.

Sjednici nisu prisustvovali članovi Komisije: Dragan Mektić i Zukan Helez.

Sjednici su, također, prisustvovali: Lana Vuletić iz Misije OSCE-a u BiH, Zoran Žuža i Enver
Bogućanin iz Sektora za odnose s javnošću, Zijad Hasić, sekretar Ustavnopravne komisije
Doma naroda, Sonja Abdulovski, stručna savjetnica u Ustavnopravnoj komisiji Predstavničkog
doma, i Igor Bajić, sekretar Ustavnopravne komisije Predstavničkog doma, koje je Kolegij
Sekretarijata Parlamentarne skupštine BiH obavijestio da pružaju stručnu i administrativno-
tehničku podršku Privremenoj istražnoj komisiji, te predstavnici medija.

Privremena istražna komisija jednoglasno je usvojila sljedeći:

DNEVNI RED

1. Usvajanje Zapisnika 9. sjednice;
2. Saslušanje svjedoka pred Privremenom istražnom komisijom:

- Gordane Tadić, glavne tužiteljice Tužilaštva Bosne i Hercegovine;
3. Tekuća pitanja.

Ad. 1. Usvajanje Zapisnika 9. sjednice Privremene istražne komisije

Privremena istražna komisija jednoglasno je usvojila Zapisnik 9. sjednice, održane
3. 9. 2020.



Ad. 2. Saslušanje svjedoka pred Privremenom istražnom komisijom: Gordane Tadić,
glavne tužiteljice Tužilaštva Bosne i Hercegovine

Predsjedavajući Komisije konstatirao je da je glavna tužiteljica pismenim putem obavijestila
članove Privremene istražne komisije da zbog ranije preuzetih obaveza ne može prisustvovati
ovoj sjednici Komisije.

Nakon kraće rasprave, članovi Privremene istražne komisije jednoglasno su zaključili da
glavnu tužiteljicu Tužilaštva BiH pozovu u svojstvu svjedoka na narednu 12. sjednicu koja će
biti održana 24. 9. 2020. u 13 sati.

Ad. 3. Tekuća pitanja

U okviru ove tačke dnevnog reda članovi Privremene istražne komisije jednoglasno su donijeli
sljedeće zaključke:

1. Privremena istražna komisija poziva glavnu disciplinsku tužiteljicu Ureda
disciplinskog tužioca Visokog sudskog i tužilačkog vijeća BiH (VSTV) Alenu
Kurspahić-Nadarević i zamjenika glavne disciplinske tužiteljice Ureda disciplinskog
tužioca VSTV-a Mirzu H. Omerovića da se pojave na svjedočenju pred Komisijom na
13. sjednici, koja će biti održana 1. 10. 2020.

2. Privremena istražna komisija poziva predsjednika Suda BiH Ranka Debeveca da se
pojavi na svjedočenju pred Komisijom na 14. sjednici, koja će biti održana 8. 10. 2020.

Privremena istražna komisija je nakon kraće rasprave donijela i sljedeće zaključke:

1. Privremena istražna komisija poziva sudiju Osnovnog suda Brčko Distrikta BiH
Nedeljka Tabakovića, advokate Ifeta Ferageta i Marka Dragića i predstavnika Kluba
novinara Banja Luka da se pojave na svjedočenju pred Komisijom na jednoj od
narednih  sjednica čiji će datum biti naknadno određen.

2. Zadužuje se sekretarijat Komisije da stupi u kontakt s navedenim osobama, s ciljem
razmatranja najoptimalnijeg datuma za njihovo svjedočenje pred Komisijom.

Sjednica Komisije završena je u 13.20 sati.

Sekretar Predsjedavajući
Privremene istražne komisije Privremene istražne komisije

Sonja Abdulovski Damir Arnaut



Broj: 01-50-4-986-10/20
Sarajevo, 15. 9. 2020.

VISOKO SUDSKO I TUŽILAČKO VIJEĆE BiH
URED DISCIPLINSKOG TUŽIOCA
n/r Glavne disciplinske tužiteljice Alene Kurspahić – Nadarević
n/r  zamjenika Glavne disciplinske tužiteljice Mirze H.Omerovića

Poštovani,

Na osnovu člana 10. stav (1) tačka a) Zakona o parlamentarnom nadzoru („Službeni glasnik
BiH”, broj 25/18), člana 188. Poslovnika Predstavničkog doma Parlamentarne skupštine Bosne
i Hercegovine („Službeni glasnik BiH”, br. 79/14, 81/15, 97/15, 78/19 i 26/20) i člana 3. stav
(2) Poslovnika Privremene istražne komisije Predstavničkog doma Parlamentarne skupštine
Bosne i Hercegovine za utvrđivanje stanja u pravosudnim institucijama Bosne i Hercegovine,
Privremena istražna komisija Predstavničkog doma Parlamentarne skupštine Bosne i
Hercegovine za utvrđivanje stanja u pravosudnim institucijama Bosne i Hercegovine (u
daljnjem tekstu: Privremena istražna komisija) na 10. sjednici, održanoj 14. 9. 2020,
jednoglasno je usvojila sljedeći

ZAKLJUČAK

Privremena istražna komisija poziva Glavnu disciplinsku tužiteljicu Ureda disciplinskog
tužioca Alenu Kurspahić – Nadarević i zamjenika Glavne disciplinske tužiteljice Mirzu
H.Omerovića da se pojave na svjedočenju pred Komisijom u četvrtak, 1. oktobra 2020. godine
u 13 sati.

Privremena istražna komisija održat će u četvrtak, 1. 10. 2020, u Plavoj sali, 13. sjednicu,
na koju Vas poziva u svojstvu svjedoka, s početkom u 13 sati.

Tema svjedočenja odnosit će se na ciljeve Privremene istražne komisije. Član 2. Poslovnika
Privremene istražne komisije propisuje: „Privremenu istražnu komisiju osnovao je
Predstavnički dom s ciljem da istraži stanje u pravosudnim institucijama u Bosni i Hercegovini,
s posebnim osvrtom na sposobnost Visokog sudskog i tužilačkog vijeća (VSTV) da učestvuje
u procesima neophodnim na  putu Bosne i Hercegovine ka članstvu u Evropskoj uniji.“
U skladu sa članom 6. stav (2) Poslovnika Privremene istražne komisije, svjedoci imaju prava
i dužnosti utvrđene Ustavom BiH, Zakonom o parlamentarnom nadzoru, te Poslovnikom
Predstavničkog doma.

S poštovanjem,
PREDSJEDAVAJUĆI

PRIVREMENE ISTRAŽNE KOMISIJE
Damir Arnaut

Dostaviti:
- naslovu
- a/a

Sarajevo, 3. 12. 2020. 

 

OSNOVNI SUD BRČKO DISTRIKTA BiH 

n/r sudije Nedeljka Tabakovića  

 

Na osnovu člana 10. stav (1) tačka a) Zakona o parlamentarnom nadzoru („Službeni glasnik BiH”, broj 

25/18), člana 188. Poslovnika Predstavničkog doma Parlamentarne skupštine Bosne i Hercegovine 

(„Službeni glasnik BiH”, br. 79/14, 81/15, 97/15, 78/19 i 26/20) i člana 3. stav (2) Poslovnika 

Privremene istražne komisije Predstavničkog doma Parlamentarne skupštine Bosne i Hercegovine za 

utvrđivanje stanja u pravosudnim institucijama Bosne i Hercegovine, Privremena istražna komisija na 

10. sjednici, održanoj 14. 9. 2020, jednoglasno je usvojila sljedeće 

 

ZAKLJUČKE 

 

1. Privremena istražna komisija poziva sudiju Osnovnog suda Brčko distrikta BiH Nedeljka 

Tabakovića, advokate Ifeta Ferageta i Marka Dragića te predstavnika Kluba novinara Banja 

Luka da se pojave na svjedočenju pred Komisijom na jednoj od narednih sjednica, čiji će 

datum biti naknadno određen.  

 

2. Zadužuje se sekretarijat Komisije da stupi u kontakt s navedenim osobama, s ciljem 

razmatranja najoptimalnijeg datuma za njihovo svjedočenje pred Komisijom. 

 

Kako je 2.12.2020. usaglašen kao najoptimalniji datum u Vašoj komunikaciji sa sekretarijatom 

Komisije, molimo da se odazovete na svjedočenje na 19. sjednici Privremene istražne komisije  7. 

12. 2020. u 15 sati, u sali 1 na drugom spratu Parlamentarne skupštine Bosne i Hercegovine, Trg 

BiH 1, Sarajevo.  

 

Tema svjedočenja odnosit će se na ciljeve Privremene istražne komisije. Član 2. Poslovnika Privremene 

istražne komisije propisuje: „Privremenu istražnu komisiju osnovao je Predstavnički dom s ciljem da 

istraži stanje u pravosudnim institucijama u Bosni i Hercegovini, s posebnim osvrtom na sposobnost 

Visokog sudskog i tužilačkog vijeća (VSTV) da učestvuje u procesima neophodnim na putu Bosne i 

Hercegovine ka članstvu u Evropskoj uniji“.  

 

U skladu sa članom 6. stav (2) Poslovnika Privremene istražne komisije, svjedoci imaju prava i dužnosti 

utvrđene Ustavom BiH, Zakonom o parlamentarnom nadzoru, te Poslovnikom Predstavničkog doma.  

  

S poštovanjem,  

  PREDSJEDAVAJUĆI  

PRIVREMENE ISTRAŽNE KOMISIJE  

Damir Arnaut 

 

 

 
Dostaviti: 

- Sudiji Osnovnog suda Brčko distrikta BiH  

- a/a 



NEAUTORIZIRAN TRANSKRIPT

10. SJEDNICE PRIVREMENE ISTRAŽNE KOMISIJE PREDSTAVNIČKOG DOMA

PARLAMENTARNE SKUPŠTINE BOSNE I HERCEGOVINE

ZA UTVRĐIVANJE STANJA U PRAVOSUDNIM INSTITUCIJAMA BiH

održane 14. 09.2020. godine

PREDSJEDAVAJUĆI

DAMIR ARNAUT

Dobar dan, otvaram 10. sjednicu Privremene istražne komisije Predstavničkog doma Parlamentarne
skupštine BiH. Za danas je predložen dnevni red sa tri tačke.

D n e v n i  r e d

1. Usvajanje zapisnika devete sjednice
2. Saslušanje svjedoka pred privremenom istražnom komisijom Gordane Tadić, glavne tužiteljice

tužilaštva Bosne i Hercegovine
3. Tekuća pitanja

Otvaram raspravu o dnevnom redu. Da li ima prijavljenih? Nema prijavljenih. Konstatujem da je u skaldu
sa poslovnikom dnevni red kako je predlože usvojen i prelazim na prvu tačku dnevnog reda,

Ad. 1  Usvajanje zapisnika devete sjednice

Prijedlog zapisniak ste dobili. Otvaram raspravu. Nema prijavljenih za raspravu. Stavljam zapisnik na
glasanje. Ko je za ? Konstatujem da je zapisnik sa devete sjednice istražne komisije usvojen jednoglasno.
Prelazimo na treć tečku dnevnog reda

Ad. 2 Saslušanje svjedoka pred privremenom istražnom komisijom Gordane Tadić glavne
tužiteljice tužilaštva Bosne i Hercegovine

Sekretarijat komisije je zaprimio u petak dopis Tužilaštva Bosne i Hercegovine u kojem se navodi, usljed
ranije peuzetih, a neodložnih obaveza, obavještavamo vas da nisam u mogućnosti pristupiti vašoj sjednici.
U potpisu Gordana Tadić, glavna tužiteljica tužilaštava Bosne i Hercegovine. I do sada je komisija imala
odgađanja od određenih osoba koje je pozvala, tako da bih ja pod ovom tačkom dnevnog reda jednosavno
sugerisao da svjedočenje glavne tužiteljice Goradne Tadić sada zakažemo za 24. 09, četvrtak u 13 sati.
Otvaram raspravu o ovom prijedlogu. Nema prijavljenih. Ko je za ? Ovaj za ključak je usvojen jednoglasno.
Seketarijat će pripremiti akt kojim se gosopđa Gordana Tadić glavna tužiteljica, tužilašata BiH  u skladu sa
zaključkom komisije poziva na svjedočenje pred ovom komisijom u četvtak 24. 09 u 13 sati.

Ovim smo iscrpili materijal za ovu tačku dnevnog reda i prelazimo na iduću tačku dnevnog reda

Ad. 3 Tekuća pitanja



Dakle, mi smo zaprimili veliki broj pozitivnih odgovora od strane osoba i institucija kojima smo uputili
poziv za svjedočenje. Dakle, u skaldu sa našom praksom zamolili smo i da sugerišu datume i za njihova
svjedočenja, završili smo ovo oko gospođe Tadić. Sad idemo na Ured disciplinskog tužioca, kada su u
pitanju gospođa Alena Kuspahić i njen zamjenik Mirza Hadžiomerović, oni su istakli određene datume i u
skaldu sa onim što su oni naveli predlažem da ih pozovemo 01.10 u 13 sati. Da zakažemo njihovo
svjedočenje. Da li ima ikakvih sugestija oko toga ? Stavljamo ovaj prijedloga na glasanje. Ko je za?
Usvojeno jednoglasno. Dakle, navedene osobe iz ureda disciplinskog tužioca VSTV-a , pozivamo ih da
nam se pridruže na svjedočenju 01.10 u 13 sati.

Kada je u pitanju predsjednik Suda BiH, koji je ranije zamolio da se njegovo svjedočenje odgodi, on se ili
njegov ured, je u kontaktu sa skretarijatom istražne komisije, sugerisani su određeni datumi, na osnovu
onoga što je sudija Debevec dostavio 08. 10 izgleda kao priladan datum. Podjsećam te sedmice će biti
gotovo sigurno biti i sjednica predstavničkog doma tako do da ja predlažem da se, sudija Debevec pozove
08. 10 u13 sati. Da li ima ikakvih prijedloga oko toga ? Nema, onda da glasamo. Sudija Debevec 8. 10 u
13 sati. Ko je za ? I ovo je usvojeno jednoglasno.

Sad ovako, ja imam određene prijedloge da pozovemo iduće osobe, ovo je u skladu sa, zamolim članove
da dostave bilo kakve prijedloge koje imaju. Naravno, razmotrićemo ukoliko ih bude tokom sjednice, ali
evo. Predlažem da se pozove sudija Nedeljko Tabaković, sudija osnovnog suda Brčko. I naravno nećemo
sad zakazivati datum već će sekretarijat stupiti u kontakt. Također, od advokata Ifet Feraget i Marko Dragić,
te da se pozove klub novinara iz Republike Srpske da dostave svoj prijedlog i osobe koja će ih predstavljati
i da se odredi datum. Dakle, ovo su moji prijedlozi sudija Nedeljko Tabaković, Ifet Feraget, Marko Dragić
i Klub novinara. Možemo li oovome glasti pa ću ja otovriti raspravu za bilo koje druge prijedloge
razmotrimo. Ko je za ova četiri imena ? Jednoglesno usvojeno. Hvala vam. Znači zadužuje se sekretarijat
da u skaldu sa dosadašnjom praksom komisije da sa navedenima stupi u kontakt i razmotri optimalne
datume i termie za njihova svjedočenja pred komisijom. Podsjećam da već imamo odeređene datume od
udruženja novinara, čekamo isto tako prijedloge od Udruženja BH novinari i Udruženja novinara RS.
Pokušat ćemo da sve ove novinarske udruge uradimo u jednom ili eventualno dva svjedočenja, ali
vidjećemo kako se ovi ostali budu očitovali oko datuma.

Otvaram raspravu pod tačkom tri, tekuća pritanja. Gospodin Borenović. Izvolite.

BRANISLAV BORENOVIĆ

Dobro nisam se htjeo javljti oko ovih glasanja, mislili ste na Klub novinara Banja Luka koji je jako aktivan,
jel tako ?

DAMIR ARANUT

Tako je

BRANISLAV BORENOVIĆ

Jer imamo udruženje novinara Republike Srpske i u okviru BH novinara djeluje klub novinara Banja Luka.
Samo pod tekućim pitanjem u skladu sa aktivnostima, gdje smo imali vezano za spacifičan rad kad je u
pitanju krivično zakonodavstvo i javnih nabavki, planirajte da će sledeće sedmice vjerovatno biti jedna
konferencija vezano za oblast javnih nabavki u BIH u kojim će učešće uzeti predstavnici institucija koje se
bave javnim nabavkama BiH, Agencija za javne nabavke, kancelarija za žalbe, također, delegacije Evropske
unije i jednim djelom nevladin sektor koji će u razgovoru sa nama, članovima privremene istražne komisje
i jednim brojem poslanika iz entitesog i parlamenta Republike Srpske i Ferderacije BiH pokušati da damo
odeređene odgovore na ono što nas najviše zanima. Dosadašnja iskustva i naravno izazovi sa kojim se



suočavamo kada je upitanju oblast javnih nabavki. Tako da planirate, ja ću biti slobodan da vas obavjestim
sve, najkasnije sutra da možete planirati svoje aktivnosti. U skladu sa dogovormo koji smo imali sa nekih
od prethodnih sjednica da ćemo posedno se fokusirati, obzirom na stanje u pravosuđu, ali i na krivično
zakonodavstvo i oblast javnih nabavki, jer očigledno da u javnim nabavkama ima mnogo, mnogo izvora,
za pravosudne institucije, a posebno neke koruptivne radnje kojih je očigledno bilo u prethodnom periodu
i koje treba i ustvari, moguća rješenja po tom pitanju. Samo kratko, pa ću ja biti slobodan da obavjetstim ,
najkasnije sutra, o terminu.

DAMIR ARANUT

Hvala puno gospodine Borenović, i evo podjsećam to je ona sradnja koju je istražna komisija ostvarila sa
NDI- em i taj seminar će biti jedna odlična prilika za komisju. Naravno NDI to sve finasira tako da nema
troška za budžet institucija BiH. Ima li još prijavljenih za raspravu, pod ovom tačkom dnevnog reda? Ja vas
podsjećam da mi u 15. 45 danas imamo 11 sjednicu Privremen istražne komisije, na kojoj će se obaviti
saslušanje svjedoka, gospodina Farisa Vehabovića, sudije ispred BiH u Evropskom sudu za ljudska prava
u Strazburu. Sjednica komisje će biti naravno u ovom istom obliku, ali će se sudija Vehabović, članovima
komisije obrati putem video linka. Otvorena je sjednica za javnost, ja sam, ovo sad radi medija govorim,
obavješten da će članovi komisje imati slušalice, radi mikorfonije ili kako već, ali evo ukoliko je moguće
da tehničke služba parlamentarne skupštine BiH omoguće na neki način da i mediji prate te uživo
svjedočenje sudije Vehabovića. Mislim da će biti izuzetno interesanstno. Ukoliko je ikako moguće iz neke
druge sobe da bi se izbjegla mikrofonija. U svakom slučaju pristup toj sali, to je 2/2 jel ? 2/1 će biti
omogućen, moći će mediji u svakom slučaju prisistvovati, snimke raditi. Ja evo zaista molim tehničke
služba da omoguće ako je ikako moguće da i  mediji uživo prate to svjedočenje. Da se iznađe neki način
kako bi se izbjegla mikrofonija ukoliko to nikako ne bude moguće, mi ćemo onda, ja ću tražiti od službi da
postave audio snimak tog svjedočenja na web stranicu komisije. Ali evo prije no dođemo u tu situaciju, ja
zaista molim tehničkeslužbe da pokušaju omogućiti uživo praćenje ovog svjedočenja.

Zaključujem 10 sjednicu privremene istražne komisije i vidimo se danas u 15. 45 sati. Hvala vam

